
Donostia, 2026ko urriaren 15a

“DBUS ETA GABONAK” HAURREN MARRAZKIEN XX. LEHIAKETA

Aurten ere Dbusek “Dbus eta Gabonak” marrazki lehiaketa antolatu du neska-
mutikoentzat.

Neska-mutikoen sormena sustatzeaz gain, lehiaketaren asmoa da Donostian garraio
publikoa erabiltzeak duen garrantziaz ohartaraztea, Donostiako hiri guneen
jasangarritasuna eta donostiarren bizi kalitatea bermatzeko balio baitu. Gabonetan,
zehazki, garraio publikoaren erabilera funtsezkoa da mugikortasuna efizientea
bermatzeko.

LEHIAKETAREN OINARRIAK

13 urtetik beherako haur guztiek parte hartu dezakete lehiaketan. Nahi duten marrazkia
egin beharko dute, baina beharrezkoa izango da marrazkiak Gabonei buruzko ideiaren
bat edukitzea eta autobusarekin erlazionatuta egotea.

Marrazkiak Fnac-eko mostradorean entregatuko dira (San Martin azoka) edo Dbuseko
bulegoetan (Fernando Sasiain, 7), eta atzealdean parte hartzailearen datuak
jarriko dira:

Izen-abizenak

Adina

Jaiotze data

Helbidea

Telefonoa eta harremanetarako posta elektronikoa
Ikastetxea

Baimendutako tutorearen izenpea

Ezinbestekoa da datu pertsonal guztiak adieraztea. Bestela, marrazkia lehiaketatik
baztertuta geratuko da. Derrigorrezkoa izango da, halaber, formularioa betetzea parte
hartzailearen legezko tutoreen baimenarekin. Formularioa gure webgunean dago
eskuragarri (www.dbus.eus ).

Bi kategoria egongo dira:
= A Kategoria: 8 urte artekoa, hau da, 2018an edo geroago jaiotako haurrentzat.
= B Kategoria: 9 eta 12 urte artekoa; hau da, 2014an, 2015ean, 2016an edo
2017an jaiotako haurrek parte hartu ahal izango dute.

Marrazkiak jasotzeko azken eguna 2026ko azaroaren 12a izango da, asteartez.

SARIAK

Epaimahaia Dbusek izendatuko du, eta kategoria bakoitzeko marrazki irabazleak
hautatuko ditu.

= Lehen saria: bizikleta bat + Zumaiako Flyscha ezagutzeko tailerra eta itsasontziz
irteera.

= Bigarren saria: Fujifilm Mini 12 argazki kamera + Ekainberrira (Zestoa) bisita
esklusiboa 8 partaideko talde batentzat gehienez ere.

= Hirugarren saria: Liburu sorta bat eta artistaren kita + Eureka! Zientzia Museorako
4 sarrera eta Animalia sailera bisita gidatua.

» Gainerako finalistek (4. postutik 10.era) Diploma bana jasoko dute.

Dbusek marrazkiak jendaurrean zabaltzeko, ezagutarazteko eta erreproduzitzeko
eskubidea dauka, baina marrazkien egileek, beren lanen jabeak direla aitortzen zaien
arren, ez dute ezer eskuratzeko eskubiderik izango. Dbusen marketin kanpainetarako
erabili ahal izango dira marrazkiak.

Parte hartzaileek emandako datu pertsonalak eta, hala badagokio, lehiaketan parte
hartzen duten bitartean ematen dituztenak ere Dbusek tratatuko ditu, Tratamenduaren
Arduraduna den heinean, lehiaketan parte hartzea kudeatzeko eta, hala badagokio,
saritutako parte hartzaileei dagozkien sarien banaketa eta gozamena kudeatzeko, hori
guztia bere baimenean oinarrituta.

Aipatutako datu pertsonalak soilik legeak behartuta jakinarazi behar zaizkien erakunde
eta/edo organismo publikoei jakinaraziko zaizkie, eta ez dago aurreikusita nazioartean
datu horien inolako transferentziarik egitea.

Testuinguru horretan, jakinarazten da datu pertsonal horiek ematea beharrezkoa dela eta
kontratu baldintza dela; beraz, datu horiek eman ezean, ezin izango litzateke lehiaketan
parte hartzea kudeatu.

Era berean, eta osagarri gisa, Oinarri hauek onartzean, parte hartzaileek beren izena
eta/edo irudia Dbuseko sustapen eta argitalpen sistemetan argitaratzea onartzen dute.

Dbus parte hartzaileen datu pertsonalak gordeko ditu soil-soilik lehiaketa behar bezala
kudeatzeko behar den denboran, eta, beharrezkoa denean, legezko betebeharrak
betetzeko bete beharreko epe gehigarrian.

Nolanahi ere, parte hartzaileek eskubidea dute (i) beren datu pertsonalak eskuratzeko,

zuzentzeko, ezabatzeko, tratamendua mugatzeko eta datuok eramangarriak izateko
eskatzeko, edo datuok tratatzeko baimena ezeztatzeko, idatzizko eskaera lopd@dbus.es
helbide elektronikora bidaliz; eta (ii) erreklamazio bat aurkezteko Datuak Euskal
Agintaritza Bulegoan edo beste edozein kontrol agintaritza eskudunetan, bereziki beren
eskubideak baliatzean pozik geratu ez badira.

Informazio gehiagorako, kontsultatu gure webgunea www.dbus.eus helbidean edo jarri
gurekin harremanetan 943 000 200 telefonora deituz.




